
GOUVÈNÈ CUOMO LANSE PWOGRAM SIBVANSYON POU PWOJÈ YO POU SIPÒTE KOMINOTE KI PI 

PWÒP, PI EKOLOJIK NAN SOUTHERN TIER 

$30 Milyon Dola nan Premye Seri Sibvansyon pou Egzekite Pwojè pou Kwasans Entèlijan, Efikasite 

Enèji Amelyore, Djòb Ekolojik ak Rediksyon Gaz Efè Tèmik  

 

Jodi a, Gouvènè Andrew M. Cuomo te anonse $30 milyon dola nan premye seri finansman pou 

egzekisyon plan dirabilite rejyonal, ansanm avèk plan Konsèy Devlopman Ekonomik Rejyonal Southern 

Tier fèk apwouve a. Yo te devlope plan yo anba pwogram $100 Milyon Dola gouvènè a pou Kominote ki 

pi Pwòp ak Pi Ekolojik (Cleaner, Greener Communities), yon pwojè prensipal ki toupatou nan eta a pou 

envesti nan planifikasyon kwasans entèlijan ak dirabilite. 

 

Gouvènè Cuomo di konsa, “Premye seri finansman an ap mete plan dirabilite chak rejyon nan aksyon. 

Avèk pwogram Kominote ki pi Pwòp ak pi Ekolojik la, rejyon ki toupatou nan eta a devlope kèk plan depi 

anba pou rive anwo, pou pran avantaj sou resous yo epi pou idantifye bezwen yo, pou kreye djòb 

ekolojik pou Nouyòkè yo pandan y ap envesti nan pwojè k ap amelyore efikasite enèji a epitou k ap redui 

polisyon an. Plan sa yo pral ede fasilite ekonomi enèji pwòp nou, epitou y ap amelyore kalite lavi a pou 

tout Nouyòkè yo.”  

 

Plan Dirabilite Kominote ki pi Pwòp ak pi Ekolojik Southern Tier prezante vizyon, bi ak objektif rejyon an 

pou yon fiti dirab, li idantifye yon kantite resous rejyonal, epi li fè rekòmandasyon pou pran avantaj ou 

resous sa yo. Li konsantre sou diskisyon sou bezwen enèji rejyon an pidevan nan konsèvasyon, efikasite, 

teknoloji renouvlab ak devlopman entèlijan; nan nouvo chwa pou transpò ak lojman; ak lè li pwoteje 

sistèm natirèl ak redui emisyon gaz efè tèmik yo. 

 

Yon gwoup kèk douzèn dirijan minisipal ak òganizasyon te fè plan an, ki estime, si yo aplike aksyon ki 

rekòmande yo okonplè, Southern Tier kapab reyalize yon rediksyon 35 pousan nan emisyon ekivalan gaz 

kabonik nan 20 ane.  

 

Estatistik Southern Tier  

• Manifakti rete yon sègman enpòtan nan ekonomik Southern Tier, li bay travay pou plis pase 

38.000 moun nan ane 2011, oswa 11 pousan mendèv rejyon an. Malgre yon bès 25 pousan nan 

djòb nan manifakti nan dènye dizan yo, Southern Tier kontinye klase kòm pi rejyon ki pi enpòtan 

pami dis rejyon Eta New York an pwopòsyon djòb nan manifakti.  

• 2,6 milyon ak tè forè, 95 pousan ladan ki se pou sektè prive a, sipòte yon endistri pwodui forè 

ki fò, tankou pwodiksyon bwa kòm konbistib prensipal pou chofaj nan apeprè 19.000 kay (7 

pousan total rejyon an parapò avèk mwens pase 2 pousan nan tout eta a). Dapre yon 

estimasyon, teren sa yo pwodui ekivalan 70 pousan tout emisyon GHG ki sòti nan rejyon an.  

• Efikasite nan enèji ak enèji renouvlab ap devlope anpil nan rejyon an. Gen 12 izin Chofaj ak 

Enèji Melanje (Combined Heat and Power – CHP) ki la deja, avèk pi gwo pwojè nan izin ki bay plis 

pase 30 megawat nan Cornell University, ki reprezante apeprè 75 pousan kapasite CHP ki la deja 

nan rejyon an. Twa bitasyon enèji ewolyen nan echèl sèvis piblik ki nan Konte Steuben 

reprezante pifò enèji renouvlab yo pwodui, avèk 460.000 megawatè pwodiksyon chak ane.  

 

Rezime plan Southern Tier  

• Rekòmandasyon pou konsèvasyon enèji ak enèji renouvlab: Redui konsomasyon enèji nan 

bilding yo a 40 pousan nan sektè rezidansyèl ak sektè komèsyal ak 30 pousan nan sektè 

endistriyèl la. Yo idantifye onz aksyon priyoritè pou amelyore efikasite enèji ak tranzisyon nan 

enèji renouvlab epitou pou diminye sous emisyon GHG enèji a. Ansanm, aksyon sa yo ap fè 

rejyon an pi rezistan anfas ogmantasyon enèji yo prevwa, epi y ap redui emisyon GHG nan sektè 

rezidansyèl ak sektè komèsyal la a 39 pousan.  

• Rekòmandasyon pou devlopman ekonomik: Re-envesti nan vil nou yo, nan vilaj nou yo ak nan 

zòn riral ekonomi rejyonal nou an. Nèf aksyon yo idantifye nan plan an pral ede atire sitwayen yo 

ak devlopman lè yo bay plizyè kalite chwa pou lojman, lòt kalite sèvis ak lòt kalite sèvis transpò. 

Apre yon peryòd tan, sa kapab ogmante pousantaj moun k ap viv nan vil yo ak nan vilaj yo ant 38 

pousan ak 45 pousan, answit pou redui demann jeneral enèji pandan l ap satisfè bezwen 

chanjman demografi a. 

• Rekòmandasyon pou ekonomi agrikòl: Sipòte ekonomi agrikòl rejyon an epi ofri opòtinite pou 

ogmante resi lajan kach total nan lavant danre ant $338 milyon dola ak $497 milyon dola. Pran 

avantaj sou estrateji REDC, lòt opòtinite pou pwodui valè ajoute, byomas ak lòt enèji renouvlab 

ki baze nan bitasyon agrikòl, pwodui manje pou mache lokal yo, epi boza kilinè ak touris agrikòl 

kapab kontribiye nan posiblite sa a.  

 

Plan Dirabilite konplè Southern Tier disponib nan sitwèb www.cleanergreenersoutherntier.org. 

 

Dapre objektif pwogram Kominote ki pi Pwòp ak pi Ekolojik yo, plan an abòde domèn sijè ki endike anba 

la yo: enèji, transpò, itilizasyon teren ak kominote kote moun ka viv, jesyon dechè, jesyon dlo, 

devlopman ekonomik ak agrikilti/eksplwatasyon forè. Answit, chak gwoup planifikasyon rejyonal te fè 

yon etid sou emisyon gaz efè tèmik (GHG) ki te kalkile dènye emisyon GHG epi ki te prevwa rediksyon 

GHG ki ta sòti nan egzekisyon plan dirabilite a.  

Francis J.Murray Jr., Prezidan ak Direktè Jeneral, NYSERDA, di konsa, “Avèk pwogram Kominote pi Pwòp 

ak pi Ekolojik Gouvènè Cuomo a, Southern Tier pral gen gwo amelyorasyon nan devlopman ekonomik ak 

nan byennèt anviwònman kominote li yo. Lè pwogram sa a entegre estrateji pou kwasans dirab avèk 

devlopman ekonomik rejyonal, li kapab kreye plis djòb, pi bon opòtinite ak yon pi bon kalite lavi pou 

sitwayen rejyon an.” 

 

Anpil moun ki konsène te patisipe nan devlopman plan dirabilite Southern Tier, ansanm avèk 111 

patisipan nan reyinyon piblik yo, 139 moun ki konsène nan gwoup refleksyon sou sijè yo ak 611 vizit nan 

sitwèb la.  

 

Kowalisyon an te gen ladan Konte Tompkins, Konsèy Planifikasyon ak Devlopman Rejyonal Southern Tier 

East, ak Konsèy Planifikasyon ak Devlopman Rejyonal Southern Tier Central. Konte Tompkins te alatèt 

pwosesis planifikasyon pou rejyon an. 

 

Pwojè Konsèy Devlopman Ekonomik Rejyonal (Regional Economic Development Council – REDC) se yon 

eleman enpòtan nan efò Gouvènè Cuomo pou sipòte devlopman ekonomik ak kreyasyon djòb toupatou 

nan Eta New York. Nan ane 2011, Gouvènè Cuomo te kreye 10 REDC pou devlope plan estratejik pandan 

lontan pou kwasans ekonomik pou rejyon yo. Konsèy yo se patenarya piblik-prive ki fòme avèk espè 

lokal ak moun ki konsène ki nan biznis, akademi, gouvènman lokal ak òganizasyon ki pa nan gouvènman. 

Kòm yon rezilta premye de seri sibvansyon konpetitif yo, Leta ap sipòte plis pase 1.450 pwojè 

devlopman ekonomik ki enpòtan pou rejyon an ak pwojè pou lansman kominote a. Pou jwenn plis 

enfòmasyon sou Konsèy Rejyonal yo, tanpri ale sou sitwèb regionalcouncils.ny.gov. 

 

Finansman pou pwogram Kominote ki pi Pwòp ak pi Ekolojik fè pati Pwojè Rediksyon Gaz Efè Tèmik 

Rejyonal. Pou jwenn plis enfòmasyon sou pwogram nan, ansanm avèk enstriksyon sou fason pou 

soumèt aplikasyon pou sibvansyon yo avèk Aplikasyon Finansman Gwoupe, tanpri ale sou sitwèb 

www.nyserda.ny.gov/Cleaner-Greener.  

 

Pou jwenn plis enfòmasyon sou pwosesis planifikasyon kwasans dirab Southern Tier, tanpri kontakte Ed 

Marx, Manm Komisyon Planifikasyon Konte Tompkins, emarx@tompkins-co.org, Marcia Weber, Direktè 

Egzekitif Konsèy Planifikasyon ak Devlopman Rejyonal Southern Tier Central, weber@stny.rr.com, oswa Erik 

Miller, Direktè Egzekitif Konsèy Planifikasyon ak Devlopman Southern Tier East, director.stny@gmail.com.  

 

Ko-Prezidan Southern Tier REDC, Harvey Stenger, Prezidan Binghamton University, ak Tom Tranter, 

Prezidan ak Direktè Jeneral Corning Enterprises, di konsa, “Pwogram Kominote pi Pwòp ak pi Ekolojik 

Gouvènè Cuomo konekte devlopman ekonomik ak kwasans entèlijan – toulède enpòtan pou dirabilite 

ekonomi Southern Tier alontèm ak anviwònman nou an. Nan menm vizyon Konsèy Rejyonal yo, pwogram 

nan pran yon apwòch rejyonal anba pou rive anwo ki te pèmèt gwoup Southern Tier devlope yon platfòm 

solid pou pwojè kwasans ki dirab ak entèlijan ki baze sou yon vizyon, kèk bi ak objektif komen. Pandan n ap 

kontinye egzekite plan estratejik Southern Tier REDC, nou gen konfyans plan dirabilite a ap sèvi kòm yon 

gid ki presye ak enpòtan pou devlopman ekonomik rejyonal la, epitou l ap ede rejyon an redui anprent 

kabòn li, ogmante efikasite enèji a, epitou amelyore kalite lavi sitwayen li yo.”  

Ed Marx, Manm Komisyon Planifikasyon, Konte Tompkins, di konsa, “Plan Southern Tier ki pi Pwòp ak pi 

Ekolojik prezante yon vizyon pozitif pou yon fiti renouvlab, yon ekonomi ki lanse ak yon pi bon kalite lavi 

nan Southern Tier. Chanjman p ap fèt lannwit, men plan an prezante yon seri aksyon pratik ki kapab fèt 

avèk kolaborasyon pami patnè yo nan gouvènman an, biznis yo, òganizasyon non-komèsyal yo ak sektè 

edikasyon avanse toupatou nan rejyon an, epitou l ap kreye nouvo opòtinite ekonomik pandan l ap redui 

emisyon gaz efè tèmik yo.”  

 

Erik Miller, Direktè, Konsèy Devlopman Planifikasyon Rejyonal Southern Tier East, di konsa, “Plan 

Dirabilite Southern Tier ki pi Pwòp ak pi Ekolojik ap prepare chemen pou devlopman ekonomik dirab nan 

plizyè konte, lavi ki pa chè, pwoteksyon resous natirèl yo, ak pwojè itilizasyon teren nan rejyon nou an ki 

gen uit konte. Yo gwoup divès moun ki konsène te prepare plan sa a san pran souf, pou asire egzekisyon 

li pidevan ta non sèlman efikas nan rediksyon gaz efè tèmik yo, men tou itil pou rejyon noun an sitou.” 

 

Marcia D. Weber, Direktè Egzekitif Konsèy Planifikasyon ak Devlopman Rejyonal Southern Tier Central, 

di konsa, “Espètiz lokal la, ki asosye avèk travay konsiltan nou yo, te pèmèt nou devlope yon dokiman ki 

bay anpil enfòmasyon, ki konsène avni, epi ki fasil pou li pou gide planifikasyon ak devlopman dirab enèji 

rejyon nou an.” 

 

Elaine Jardine, Direktè Planifikasyon Konte Tioga, di konsa, “Depi dezan Gouvènè Cuomo te anonse 

Pwojè pi Pwòp ak pi Ekolojik nan Diskou li sou Sitiyasyon eta a, te gen yon efò plizyè rejyon pou fè yon 

bon revizyon nan plizyè kalite chwa enèji yo, efikasite nan enèji ak rediksyon gaz efè tèmik yo nan Eta 

New York kòm yon ansanm. South Tier k ap vanse, nan pi bon pozisyon kounye a, pou egzekite pwogram 

ak pwojè pou satisfè bezwen lokal nou yo.” 

 

Donna Jones, Direktè Planifikasyon Konte Chenango, di konsa, “Kòm plan Dirabilite pou Rejyon pi Pwòp 

ak pi Ekolojik vin finalize nan eta nou an, enpòtans yo depannde patisipasyon ak egzekisyon pwojè a. 

Sous enèji apwopriye, opòtinite ak efikasite yo, yo tout se kle.” 

### 

